
api trilokyA bahirullasantI tamo harantI muhurAntaraM cha | 

dishyAddRushaM no vishadAM jayantI madhvasya 

kIrtirdinanAthadIptim || 

 

aharo durAgamatamaH svagogaNai 

rakarormukundaguNavRundadarshanam | 

ajayashchaturdasha jaganti sadguNaiH 

sharaNaM guro karuNayA&pi no bhaveH || 

 

namaste prANesha praNatavibhavAyAvanimagA 

namaH svAmin rAmapriyatama hanUman guruguNa | 

namastubhyaM bhIma prabalatama kRuShNeShTa bhagavan 

namaH shrImanmadhva pradisha sudRushaM no jaya jaya || 

 

shrImadAnandatIrthAryapAdAbjaM praNamAmyamaham | 

vRuttiM madhukRutAM yatra vahantIndrAdayaH surAH || 

 

na mAdhavasamo devo na cha madhvasamo guruH | 

na tadvAkyasamaM shAstraM na cha tasya samaH pumAn || 

 

yatpUrvaM tvamapUrvasindhumatara ssadvaMdyamadhvAchalAt | 

udyAtaH shatayojanaM paramadaH shaMsanti santaH kShitou | 

chitraM jaitrabhavaccharitramadhunA yadvedavArdhiM taran | 

nityaM koTisahasrayojanamapi tvaM rAjavadrAjase || 

 

vyAsAya bhavanAshAya shrIshAya guNarAshaye | 

hRudyAya shuddha vidyAya madhvAya cha namo namaH || 

 

jarAsandhAMtako vIro duHshAsanavinAshakaH | 

pUrNapraj~jo j~jAnadAtA madhvo dhvastadurAgamaH || 

 

tattvaj~jo vaiShNavAchAryo vyAsashiShTo yatIshvaraH | 

AnandatIrthaH shaMnAmA jitavAdI jitendriyaH || 

 

AnandatIrthasannAmnAmevaM dvAdashakaM japet | 

labhate vaiShNavIM bhaktiM gurubhaktisamanvitAm || 


